
BOSHLANG‘ICH SINF ONA TILI DARSLARIDA SO‘Z TARKIBI VA
YASASHINI O'RGATISH METODIKASI

Ro‘zimurodova Sevinch Shuhrat qizi
Jizzax politexnika instituti talabasi
Achilov Elyor Temirovich
Jizzax politexnika instituti “Umumtexnika fanlari” kafedrasi assistenti

Boshlang'ich sinflar ona tili dasturiga muvofiq so‘zning morfemik tarkibi III sinfda
organiladi. IV sinfda soz turkumlarini o‘rganish bilan bogliq holda so‘zning tarkibi
haqgidagi bilimlarni takomillashtirish ko‘zda tutiladi.

Avvalo, til materialini o‘rganish tizimi nimaligini aniqlab olish zarur.Til materialini
organish tizimi deganda aniq, ilmiy asoslangan izchillikdagi va o‘zaro boglanishdagi
bilimlar yigindisini o‘zlashtirishni ta'minlaydigan maqsadga qaratilgan jarayon,
shuningdek, shu asosda amaliy ko‘nikmalarni shakllantirish tushuniladi. So‘zning morfemik
tarkibiga tatbiq qgilganda, tizim so‘z yasalishiga oid va grammatik bilimlarni o‘zlashtirish:

a) dastur materialini organish tizimida so‘zning morfe-mik tarkibini o‘rganishning
o‘rni bilan;

b) “o‘zak”, “o‘zakdosh so‘z”, “so‘z yasovchi qo‘shimcha”, “shakl yasovchi qo‘shimcha”
tushunchalari ustida ishlashdagi izchillik bilan;

c) so’zning morfemik tarkibi va so‘z yasalishining o‘zaro bir-biriga ta’sir gilishi bi-lan;

d) morfemalarni to‘gti yozish malakasini shakllantirish us-tida ishlash bilan
bogligligini belgilab beradi.

Mavzuni o‘rganishda uch bosqjich ajratiladi:

BIRINCHI BOSQICH - so‘z yasalishini oTganishga tayyorgarlik bosgichi. Bu
bosqgichning vazifasi - o‘quvchilarni bir xil o‘zakli so‘zlarning mamo va tuzilishiga ko‘ra
boglanishini tushunishga tayyorlash. Bunday vazifaning qo‘yilishiga sabab, birinchidan,
so‘zning ma'no va tuzilishi jihatidan boglanishini tushunish, o‘zining lingvistik mohiyatiga
ko‘ra, bir xil o‘zakli so‘zlarni va so‘z yasalishini o‘zlashtirishga asos hisoblanadi. Haqgigatan
ham, yasalgan va yasashga asos bo‘lgan so‘zlar bir-biri bilan mamo va tuzilishi jihatidan
bog‘lanadi: ish - ishchi, g‘alla - g‘allakor. Ikkinchidan, o‘quvchilar bir xil o‘zakli so‘zlarni va
morfemalarni o‘rganishda qiyinchiliklarga duch keladilar: ular bir xil o‘zakli so‘zlarnnng
ma’nolaridagi umumiylikni tushunishda giynaladilar, chunki ularda mavhum tafakkur hali
yetarli rivojlanmagan bo‘ladi; o‘zak, soz yasovchi va shakl yasovchi qo‘shimchalarning
vazifalarini o‘zlashtirishda ularga bir xil o‘zakli so‘zlarning ma'no va tuzilishi jihatidan
o‘xshashligi va fargini aniglash anchagina giyinlik qiladi. SHuning uchun so‘zning
morfemik tarkibini maxsus o‘rganishdan oldin uning mano va tarkibiga kora yaqinligi
kuzatiladi. [ sinfda kuzatish o‘rganiladigan materialning mazmuni va ayrim so‘zlarning
ma’nosini, yozilishini tushuntirish bilan uzviy boglanadi. I sinfda kim?, nima? So‘rog'iga
javob bo‘lgan so‘zlarni o‘rganish jarayonida o‘gituvchi va o‘quvchilarning “Nima uchun u
yoki bu narsa shunday nomlangan?” savoliga birgalikda javob topishi ularni bir xil o‘zakli
so‘zlar o‘rtasidagi munosabatni tushunishga tayyorlashda anchagina mos va qizigarli usul

hisoblanadi. Bu savolga javob topish bilan o‘quvchilar “Nega so‘zlar o‘zakdosh
hisoblanadi?”, “Bir so‘zdan boshqa so‘z ganday hosil bo‘ldi?” savollariga javob berishga
tayyorlanadilar. Tilda juda ko‘p so‘zlar shaxs va narsaning nomi hisoblanadi. SHuning
uchun o‘quvchilar bilan nega shaxs yoki narsa shunday nomlanganini aniglashdan asta-
sekin tildagi bir so'z bilan ikkinchi so‘z o‘rtasidagi boglanishni aniglashga o‘tish mumkin.
Masalan, “Nega kishilar paxta ko‘p ekilgan joyni paxtazor (paxta — paxtazor), daraxt kop
ekilgan joyni daraxtzor (daraxt — daraxtzor) deb nomlashgan?”, “Nega kishilar bir uyni
gishtli (gisht - gishtli), boshqgasini sinchli deyishadi?”O‘quvchilar predmet yoki predmet
belgisining nomlanish sababini aniglashdan so‘zlarning ma’nosi va tarkibidagi umumiylikni
topishga o‘rganadilar. Bularning hammasi o‘quvchilarni bir xil o‘zakli so‘zlarning yasalishi
mohiyatini tushunishga tayyorlaydi; ular bir so’z boshqa so‘zdan o‘zaro mamno jihatdan
boglanishi asosida yasalishini, oz navbatida, shu so‘z bilan nomlangan tushunchalar
o‘rtasidagi boglanishga asoslanishini tushuna boshlaydilar. O‘quvchilar so‘zning yangi so‘z
hosil qilishga yordam beradigan gismini bilib olgan sari ularda so‘z yasalishi haqidagi
tasavvur chuqurlasha boradi.

IKKINCHI BOSQICH - bir xil ozakli so‘zlarning xususiyatlari va barcha
morfemalarning mohiyati bilan tanishtirish. Bu bosqichning asosiy o‘quv vazifasi -
so‘zlarning mamoli gismlari sifatida o‘zak, so'z yasovchi va shakl yasovchi qo‘shimchalar
bilan tanishtirish, “o‘zakdosh so‘zlar” tushunchasini shakllantirish, bir xil o‘zakli so‘zlarda
o‘zakning bir xil yozilishini kuzatish hisoblanadi.

“O‘zakdosh so‘zlar” tushunchasini shakllantirish ularning ikki muhim belgisini, ya'ni
mazmuniy umumiylikni (mamnosida gandaydir umumiylik borligini) va tuzilishiga ko‘ra
umumiylikni (umumiy o‘zak mavjudligini) o‘zlashtirish bilan boglana-di. SHuning uchun
bu belgilarni o‘quvchilar o‘zlashtirishiga ta’'lim jarayonida sharoit yaratish lozim. Bu
o‘quvchilarda bir xil o‘zakli so‘zlarning lug‘aviy ma'nolari bilan morfemik tarkibi o‘rtasidagi
boglanishni aniqlash konikmasini rivojlantiradi. Masalan, o‘quvchilar gul, gulzor, gulli
(ko‘ylak), gulladi so‘zlarini taqqoslaydilar, bu to‘rt so‘z ma'nosiga ko‘ra o‘xshashligini va bir
xil umumiy gismga ega ekanini, shuning uchun bularni bitta o‘zakdosh so‘zlar guruhiga
kiritish mumkinligini aniglaydilar.

UCHINCHI BOSQICH - o‘zak, so‘z yasovchi va shakl yasovchi qo‘shimchalarning
xususiyatlari hamda tildagi ahamiyatini organish metodikasi. Bu bosqichning o‘quv
vazifasiga “o‘zak”, “so‘z yasovchi qo‘shimcha”, “shakl yasovchi qo‘shimcha” tushunchalarini
shakllantirish, so‘zning leksik mamosi bilan morfemik tarkibi o‘rtasidagi boglanish
haqidagi tasavvurlarni o‘stirish, o‘zakda jufti bor jarangli va jarangsiz undoshli so‘zlarni
to‘'gri yozish malakasini shakllantirish, nutqda so‘z yasovchi qo‘shimchasi bor so‘zlarni
ongli ishlatish ko‘nikmasini o‘stirish kiradi.

